
Nowe njebjesa o nowa zemja
Hrono za mĕsac nowember na- 
makamy w 2. lisće swj. Pĕtra 
na 3. stawje: „PoBožimslubje- 
nju čakamy na nowe njebjesa a 
na nowu zemju, w kotrychž 
sprawnosć bydli.“

Ma swj. Pĕtr prawje? Čaka- 
my my woprawdźe na nowu 
zemju? Abo njeje wjele bole 
tak, zo smy rady na našej zemi 
žiwi, zo wisamy na swojim 
žiwjenju a zo sej jenož zrĕdka 
pomyslimy na to, štož po tutym 
swĕće přińdźe?

W prĕnjej sadźe Swjateho 
pisma so praji, zo stwori Boh 
njebjesa a zemju. To rĕka, zo 
je won Knjez nade wšitkim, 
štož widźimy, ale tež teho, štož 
njewidźimy. Čłowjek pak so 
Bohu njepodrjaduje a so wot 
njeho wotwobroći. My smy 
hrĕšni čłowjekojo, kotřiž su na 
tym wina, zo njeje naša zemja 
žadyn paradiz a žana zahroda 
Eden, kaž je ju Boh stworił. A

tola wisamy na tutej zemi a na 
swojim žiwjenju.

Pola profety Jezaja namaka- 
my na 65. stawje prĕni raz sło- 
wo, w kotrymž Boh nowe nje- 
bjesaanowuzemjuslubi. Teh- 
dy dźĕše wo to, přinjesć židow- 
skemu ludej nadźiju, kotraž 
přesahuje wšitke ćerpjenja a 
wšitku nuzu. Židowski lud bĕ 
so z Babylonskeho wuhnan- 
stwa nawroćił, tola njebĕ to 
nawrot do paradiza.

Hdyž Pĕtr swoj list napisa, 
bĕ wĕra do Božeje wĕčnosće 
chĕtro popušćiła. Wjele wĕri- 
wych bĕ mĕnjenja, zo po smjer- 
ći ničo njepřińdźe a zo mamy 
swoje žiwjenje na zemi połnje 
wužiwać. Tež křesćenjo so 
prašachu: „Hdźe wostanje ton 
slubjeny přichad Jezusa Chry- 
sta?“ Nĕkotři wučachu, zo je 
Chrystusowy hłowny nadawk 
był, nowu swobodu přinjesć, a 
zo won njepřińdźe k sudźenju.

Přećiwo temu so Pĕtr wobaraše. 
Won kruće do teho wĕri, zo 
njeje tuta zemja ta jenička wo- 
prawdźitosć, ale zo budźe w 
Božim nowym swĕće spraw- 
nosć knježić. Po nim je swj. 
Jan w swojim zjewjenju samsnu 
mysličku hišće jonu wobkrućił: 
„A ja widźach nowe njebjesa a 
nowu zemju. Přetož te prĕnje 
njebjesa a ta prĕnja zemja bĕ 
zašła.“

Što pak ma tuta bibliska 
wučba nam dźensa prajić? Je 
wonanĕšto, štožbĕprjedyjonu 
aktualne a so dźensa njehodźi 
do moderneho časa? Z tajkim 
nastajenjom bychmy Bože sło- 
wo swojim nahladam podrja- 
dowah. Nawopak, runjedźensa 
trjebamy wuhlad na nowe Bože 
njebjesa a na nowu zemju.

Naše žiwjenje je zachodne. 
Tole začuwamy koždy kroć, 
hdyž dźemy na kĕrchow k ro- 
wam swojich přiwuznych. Boh

je wĕčny a won dawa tym wĕč- 
ne žiwjenje, kotřiž je přez 
Chrystusowu hnadu mĕć chce- 
dźa.

W našim žiwjenju je wjele 
njesprawnosćow. Z medijow 
zhonimy wo hrozbnych nje- 
skutkach. Wjele z nich so nje- 
chłostaja. Ale Boh je wĕčny. 
Pola njehonjejeničozhubjene. 
Won přińdźe, sudźić žiwych a 
mortwych. Před nim smy my 
zamołwići za swoje žiwjenje.

Našazemjasoniči. Lĕsy wo- 
temrĕwaja, powĕtr so kazy, 
zwĕrjata so wutupja. Boh pak 
chce nowu zemju a nowe nje- 
bjesa stworić, w kotrychž 
sprawnosć bydli. Tole rĕka tež 
nadźija za cyłu přirodu, kotraž 
ćerpi čłowjeskeho hrĕcha dla.

Dokładnje njewĕmy, kajki 
budźe Boži nowy swĕt: Smĕmy 
pak so dowĕrić Božej wĕčnej 
sprawnosći a jeho hnadźe.

Malink

Nasławk wo serbskim fararju
Nimo w našim časopisu „Pom- 
haj Boh“ je so tež druhdźe spo- 
minałonalĕtuše 150. narodni- 
ny Wukrančanskeho fararja 
Mateja Urbana. W Gottingenje 
wuchadźacy wĕdomostny ča- 
sopis „Kirche im Osten - Stu- 
dien zur osteuropaischen Kir- 
chengeschichte und Kirchen- 
kunde“ wĕnowaše jemu 18- 
stronski přinošk.

Awtor nastawka ,„Peccator 
u .‘ und ,Serbski Homer‘„ je 
uniwersitny profesor teologije 
na wotpočinku dr. Peter Haupt- 
mann z Uberlingena. Na soli- 
dne a přeswĕdčiwe wašnje ry-

suje won žiwjenje a skutkowa- 
nje Mateja Urbana kaž tež jeho 
procowanje wo serbskosć sta- 
rolutherskeje wosady. Runje 
fararja Urbanowe zasadźenje 
za swoj narod pak mĕješe tragi- 
ske sćĕhi. Razne antiserbske 
nastajenje cyrkwinskeje wyš- 
nosće a wosadnych wučerjow 
bĕchu přičina, zo Matej Urban 
dočasnje na wumĕnk woteń- 
dźe. Kak husto drje je so to hi- 
žo w serbskich stawiznach sta- 
ło, zo Serb, zasadźujo so za 
swoj narod, skončnje zrezigno- 
wa, dokelž njemĕješe hižo mo- 
cy, wojować přećiwo sylnišim,

kiž wo serbstwo njerodźa, je 
wĕdomje potupja abo je bjez 
wĕdomja spadnyć dadźa. Tole 
so tež dźensa hišće stawa a drje 
so dale stawać budźe, dołhož 
budźe serbstwo trać.

Nastawk wo Mateju Urbanu 
je hižo třeći z pjera prof. dr. 
Hauptmanna, kiž so zabĕra ze 
stawiznami ewangelskich Ser- 
bow. Prĕni bĕ wĕnowany serb- 
skej bibliji a druhim symbo- 
liskim kniham ewangelskeje 
cyrkwje wserbskej rĕči. Mjez- 
tym je awtor lĕtsa nazymu zaso 
we Łužicy pobył, zo by zbĕ- 
rał nowy material. Tuž smĕmy 
so nadźijeć na dalše jeho při- 
noški k serbskim ewangelskim 
stawiznam.

T. M.

Rowy na ewangelskim kčrchowje w Klĕtnom (podla). W tutym rownišću wotpočuje 91 nĕmskich 
mortwych z druheje swĕtoweje wojny; z nich wostachu 28 njeznatych. Mortwym k wopomnjenju 
-  žiwym k napominanju! Foto: E. Bigonowa

Zct ' O i I S E
Cesak

Dźensa sym za Was, lube dźĕći, česak přihotowała. Nadźijam 
so, zo možeće wšitke pjeć prašenjow prawje wuhodać!

1 2 3 4 5

1. Muž, kotryž je Jezusa přeradźił
2. Kraj, w kotrymž bydli wjetšina ortodoksnych křesćanow
3. Hora, na kotrejž dćsta Mojzas 10 Božich kaznjow
4. Nan Leje a Rachele, přichodny nan Jakuba
5. Muž, kotryž je w kloštrje žiwy

Hdyž sće wšitko prawje wuhćdali, dyrbiće jenož hišće pismiki 
E, U, A a E do swobodnych kašćikow zasadźić, a hižo maće 
česak wuhodany.

Wĕtošow. 104 kemšerjo při- 
chw atachu njedźelu , dnja 
8.9.96, na delnjoserbske kem- 
še w Serbskej cyrkwi we Wĕ- 
tošowje. Wosebje zwjeselace 
bĕše bohate w obdźĕlenje 
ewangelskich a katolskich so- 
trow a bratrow z Hornjeje Łu- 
žicy. Bĕše to po lońšej „delno- 
serbskej namši“ druhi kroć, zo 
so po 601ĕtnej přestawce we 
Wĕtošowskej wosadźe zaso w 
serbskej rĕči prĕdowaše, wo- 
zjewi wosadny k. f. Klaus Li- 
schewsky zhromadźenej wosa-

dźe w swojich powitanskich 
słowach. Won wuzbĕhny při 
tej składnosći, zo njebudźe na 
tej njedźeli nĕmskeje mšĕ a zo 
su tež nĕmscy wosadni namoł- 
wjeni, so na serbskich kemšach 
wobdźĕlić. Prĕdowanjemĕješe 
Juro Frahnow. Wĕtošow pře- 
kwapi pak na tutej njedźeli z 
dalšim serbskim zarjadowa- 
njom: Hodźinu do zwonjenja 
na serbske kemše poswjeći so 
na Wĕtošowskim pohrjebnišću 
wopomnjenski kamjeń za del- 
njoserbskeho krajana, njeza-

byteho „molerja Błotow“ Wy- 
lema Šybarja. Rjany zornow- 
cowy kamjeń na rowje wumĕł- 
ca ma dwurĕčne napismo. Wo 
njon postarała je so wosebje 
dźĕłowa skupina „Serbske 
pomniki“. Anaporok, zotonle 
„kamjeń přewulki je“, so kri- 
tikarjej rjekny: „Zonjeby hižo 
nichtomohłjon zaso wotstro- 
nić“.RowŠybarjabĕše somje- 
nujcy po wotbĕženju wotpočo- 
wanskeho časa zrunał a hakle 
na požadanje wjacorych serb- 
skich a nĕmskich lubowarjow 
Šybarjoweho wumĕłstwa kaž 
tež wosadneho fararja Li- 
schewskeho škitał a nĕtko zaso 
dostojnje so pomnik ponowił. 
Załožba za serbski lud, Laubag, 
Domowinska skupina kaž tež 
mĕšćanosta Wĕtošowa su wĕc 
skutkownje podpĕrowali.

Tekst a foće: W. Mĕškank

Wotućće, nĕtk hłos was woła, 
strainik z wysokeho stola, 
njech wotući Jeruzalem!
Snadź wdn přińdźe na połnocy 
a hibnje njebjesow wšĕ mocy; 
ach, bĕda tehdy zasparnym! 
Stań, stań, twoj luby dźe; 
sej lampy zaswĕćće, halleluja! 
So hotujće, won ke kwasej die! 
tuž jeho z wĕru zetkajće!

Cion słyši, strainik spĕwa, 
we wutrobje so jemu diiwa 
a stawa zdobom ze spanja. 
Přećel naš d iez  njebjes krasnje, 
won swĕći so kai słonco jasnje, 
nĕtk schadia rjana zernićka. 
Ach, přińdi mćj Jezuso, 
će iadam wyše wšoh'. Hozianna! 
My z lubosće nĕtk k wjeselu, 
hlej, wšitcy diemy za tobu.

N ic o la i

1 cyrkwinskeho žiwjenja

13 lutherskich krajnych cyrk- 
wjow w Nĕmskej chce so klĕtu 
z nĕkak dźewjeć mil hr na 
projektach lutherskeho swĕto- 
weho zwjazka wobdźĕlić. Tute 
projekty maja sobu dopomhać 
ksprawnosći, čłowjeskimpra- 
wam a mĕrliwemu rozrisanju 
konfliktow na swĕće.

Gerrit Noltensmeier rĕka no- 
wy krajny superintendent 
Lippiskeje krajneje cyrkwje. 
Won je naslĕdnik Ako Haar- 
becka, kotryžjesopo 161ĕtach 
w tutym zastojnst wje na wotpo- 
čink podał.

Ministerski prezident Baden- 
W urttem bergskeje, Erwin 
Teufel, je cyrkwje namołwjał, 
powĕsć křesćanstwa čłowje- 
kam jasnišo připowĕdać .

W krajinje wokoło Halle, Wit- 
tenberga a Eislebena, hdźež je 
wuchadźišćo reformacije, wu- 
znawa so dźensa mjenje hač 
10 % ludnosće ke křesćanskej 
wĕrje.

Ewangelska cyrkej šleskeje 
Hornjeje Lužicy ma 78 000 so- 
bustawow, kotřiž słušeja do 72 
wosadow.

27. nĕmski ewangelski cyrk- 
winski dźeń wotmĕje so wot 
18. do 22. junija 1997 w Lip- 
sku. Wočakuje so nĕkak 120 
000 ludźi. Ewangelscy Serbja 
budu tam wĕzo tež zastupjeni. 
Wo tym budźe so w přichodźe 
blišo rozprawjeć.

Jan Nali 1887-1945

Moje dopomnjenki na swĕłowu wojnu
(Konc ze zašłeho wudaća)

Doprĕdka na Verdun
W nocy so započa dešćować, a 
taktrochuzmoknychmy. Wje- 
selimy pak so přez to, dokelž 
nam słodki mĕr kiwa. Wćjna 
dołho wjace trać njemože po 
tajkich zapusćenjach prĕnich 
dnjow a to nic jenož wokoło 
nas. Po cyłej Francoskej so 
wojna wjedźe a wostaja wšu- 
džom slĕdy zapusćenja. Knje- 
žerstwa jednotliwych statow 
budźeja tajki njezmysł dowi- 
dźeć a so dorozumja. T emu pak 
tak njebĕše. Što jednory wo- 
jak rozumi, čehodla wojna na- 
stawa ...

W Damvillers wostachmy 
nĕkotre dny a wužiwachmy rja- 
ne a mĕrne hodźinki. Mĕjach 
tu staru słužbu, wukazy tam a 
sem nosyć. Moj towarš, wĕsty 
Kowal ze Židźinoho pola Wo- 
jerec, so swĕru za naju ćĕlne 
derjemĕće staraše. Nošeše 
wšelakewĕcy kjĕdźi. Jonuna- 
maka nadobo t ři pleca: To bĕše 
nĕšto za žołdk. Sym so tež druh - 
dy na puć podał, namakał pak 
ničo njejsym. Husto su mje z 
chĕžewuhnali. Počasuknježe- 
še porjad, dny wokołoćahanja 
chĕžu wot chĕže so borze 
minychu. Wyši wjednicy so za 
to postarachu, bĕše jich wjele 
w mĕstačku w kwartĕru.

So w mĕstačku rozhladawši, 
widźach mjez druhim starušku, 
kotraž nimale cyły dźeń před 
swojim domčkom sydaše a w 
nabožnych knihach čitajo so 
stajnje modleše. Snadź su so 
jeje modlitwy dopjelniłe. Mĕ- 
jachmy za tajku pobožnu dušu 
wĕstu sobuželnosć. Njeje za 
čłowjeka scyła tak lochko, na 
swojim mĕstnje wostać, hdyž 
bĕchu wšitcy přiwuzni domiz- 
nu wopušćili...

Wjesele nad rjanym kołom 
bĕše jenož krotke. Na druhi 
dźeń nazhonich njelubu stronu 
tajkeho koła za wujĕzdźowa- 
nje. Z kołojĕzdnym našeje 
kompanije, z wĕstym Pawli- 
kom z Rownoho pola Slepoho, 
dostachmoj nadawk, po postu 
jĕć. Bĕše to daloki, hubjeny a 
horaty puć, wosebje hdyž so 
koždy dźeń nimale dešć kidaše. 
Wjednik bataljona namaj při-

kaza, so kruće předpisaneho 
puća dźeržeć, zo njebychmoj 
Francozam zajĕłoj. Tež třĕlbu 
mĕjachmoj na chribjeće. To- 
w arš Pawlik jĕdźeše rje- 
nje,mĕješe dźĕ won derje při- 
prawjene wojerske koło. Moje 
pak njebĕše za wojaka, ale za 
rjanu njedźelu k wjesełemu 
wulĕtej. Tež spinadła njemĕ- 
ješe. Z hory dele dyrbjach hla- 
dać, zo je nĕkak ze škornjemi 
spinach. Hdyž bĕchmoj přez 
rĕku Maas a wjes Sivry přejĕłoj 
a z horki dele jĕdźechmoj, nje- 
možach swoje koło zdźeržeć. 
Zajĕdźech do wozoweje ćĕrje a 
padźech po dołhosći do błoća- 
neje łuže a třĕlba zleća što wĕ 
kak daloko wote mnje. Jako 
stanych, přepytach najprjedy 
swoje stawy. Potom wobhla- 
dach sebje sameho a pytach 
swojutřĕlbu. Moj towarš, ničo 
njepytnywši. bĕ mjeztym Boh 
wĕ hdźe wotjĕł. Na rjedźenje 
njebĕ žaneho časa. Šwiknych 
so na koło, a dale dźĕše. Jĕdźech 
pak nĕtko bole pomału z horki 
dele...

Moje koło sym po času „zhu- 
bił“, dokelž mi wjace mjerzanja 
hač wjesela lubješe...

Pjenjezy mĕjachmy tehdom 
wšitcy. Wĕsty Wels z Kulowa 
(hižo před lĕtami njeboćički; 
podpĕraše derje Serbow ze swo- 
jim kupnym domom) wobse- 
dźeše motorske koło a jĕzdźeše 
husto dozady do Metza, oficĕ- 
ram wšelake wobstarowaše. 
Wudźeržowachmy z nim dobre 
zwiski. Tak wobstarowaše won 
nam sobu dobre krjepki, kotrež 
sebi potom na dołhich wječo- 
rach słodźeć dachmy...

Nadbĕh 
pola Poell-Capelle

Njepřećelsonjehibaše. Tež he- 
wak knježeše ćišina. Jenož naše 
ćežkemjetaki minowčinjachu 
při wutřĕlach swojich minow 
tajku haru, zo zemja ržeše a 
čłowjek sebi mysleše, zo so pře- 
padnjemy... Nadobo přińdźe 
wukaz na dźĕl bataljona, zo 
dyrbja z hrjebje won a so na 
njepřećela walić, kotryž nĕkaj - 
ke sto metrow nam napřećiwo 
w derje skrućenych mĕstnach 
ležeše. Bĕše tak zaraćeny, zo

njebĕše skoro možno jeho pře- 
winyć. Hdyž bĕchu naši mužojo 
wuskakali, započa njepřećel z 
tajkej třĕleńcu mašinskich 
třĕlbow, kajkuž hač dotal zwu- 
čeni njebĕchmy a kotruž čas 
žiwjenja njezabudu. Wuši za- 
stupowaštej nam. Kulki pada- 
chu tak husto kaž při najwjet- 
šim krupobiću. Štož wonka ste- 
ješe, padny abu zranjeny. Štož 
ležeše, njemćžeše abo njemy- 
sleše wjace na stanjenje. Ča- 
kaše zwjetša, hač jeho smjertna 
kulka dosahnje. Najlĕpši wu- 
ćek wtajkich situacijach je pak 
přeco maćerka zemja była. Z 
mĕstnami, hdžež třĕleńca runje 
tak zlĕ njezachadźeše, zwaži- 
chu so tehodla nĕkotre wot- 
dźĕle z krotkimi skokami do 
bliskosće njepřećela. Wonipak 
so njejsu wjace wroćili.

Nadbĕh 
so njeporadźi...

Dołho njetraješe, wrjeskachu 
do našeje bliskosće. Hnydom 
prĕnju granatu sadźichu na 
kromu pola nas. Dwaj mužej z 
ordonancy ležeštaj we swojej 
krwĕ a wudychaštaj za krotki 
čas. Jenemuznjejubĕsowulka 
dźĕra do wutrobna wudrĕła. 
Chcych za nim pohladnyć. W 
samsnym wokomiku dostach 
stork wot druheje granaty, ko- 
traž zady nas rozleća. Cujach 
hnydom wulke bolosće a začu- 
wach lačnosć. Zo pak sym zra- 
njeny, njewĕdźach we woko- 
miku...

Tak ležach prĕni wječor a 
noc w lacareće. Runjež so mi 
na kožde wašnje hubjenje le- 
žeše a přeco za dychom hra- 
bach, dźakowach sotolasćicha 
swojemu Stworićelej za wopo- 
kazanu hnadu, zo je mje hišće 
raz před smjerću wuchował...

Bolosće z druhim a třećim 
dnjom přibĕrachu. Dostach 
wulku zymicu a wojowach 
mjez žiwjenjom a smjerću. Wo- 
sebje třeći dźeń hrožeše mi 
zadušenje.

Zadwĕlowach skoro. Pro- 
šach w nocy wo nĕkajke wolo- 
ženje bolosćow a dostach mor- 
fium. Wobzamknych swoje ži- 
wjenje. Po krotkim času wobja 
mje hłuboki spar.

Wopisać so njehodźi wjese- 
łosć, hdyž rano jako z Božim 
dźiwom zaso wotućich...

Wotjĕzd 
do Nĕmskeje

Wječor pozdźe dojĕdźechmy do 
mĕsta Hamborna. Tu so ćah 
rozdźĕli. Połojca wosta tu, dru- 
ha połojca jĕdźeše dale do Duis- 
burga...

Po dwĕmaj njedźelomaj so 
mi leženje we łožu wostudźi. 
Chcych stawać. Xĕkar, jedyn 
Žid a dobroćiwy knjez, njecha- 
še mi to dowolić dźiwajo na 
zymicu, kotraž njespadowaše. 
Po nastajnym žebrjenju mi na 
krotki čas dowoli, zo smĕdźach 
stanyć. A hlej, tu zymica hla- 
dajcy spadowaše. Dźakowach 
so swojemu Stworićelej za tajku 
dobrotu...

Z domizny mi pisachu, zo 
dyrbju, jeli nĕkak možno, so 
bliže k domiznje wroćić. Mać 
chcyše mje rad wohladać. Bo- 
ješe so stajnje, zo mje wjace ži- 
weho njewohlada, dokelž bĕch 
do płucow zranjeny a wšelacy 
su na tajke zranjenje wumrĕli...

13. januara 1915 rozžohno- 
wach so z lubymi towaršemi a 
chorobnymisotrami. Posledni- 
šim podźakowch so za wopoka- 
zanu dobrotu. Nazhonich tu 
njenadźicy wĕrnosć tukanja 
mojich sobutowaršow, zo jedna 
sotra, so za našim derjemĕćom 
prašejo, jenož mojedla našu 
stwu wopytowaše... Jako so z 
njej rozžohnowach, prošeše 
mje njenapadnje a na wutrobu 
hnujace wašnje wo moju podo- 
biznu. Dale mĕješe na mnje 
prostwu, zo bych jej hdys a 
hdys pisał, runjež jenož kartka 
była. Tule prostwu jej rad při- 
lubich. Pozdźišo nastachu z 
kartkow dołhe listy hač na wo- 
som stron. Smoj sebi dołhe lĕta 
pisałoj. Naju žedźenje za zaso- 
wohladanjom njeje so dopjel- 
niło, dokelž chcych mĕć Ser- 
bowku.

Hamborn wopušćiwši, dojĕ- 
dźech hišće do Duisburga, zo 
bych so z dobrymi ludźimi roz- 
žohnował...

Bĕchmy štyrjo towaršojo, 
hdyž z Duisburga wotjĕdźech- 
my. Jedyn wulĕze w Hanno- 
verje. Jedyn bĕše Berlinjan a 
pokazowaše mi chĕtře najsław- 
niše mĕstnosće hłowneho mĕ- 
staNĕmskeje, wosebjekralow- 
ski hrod, sejmownju, aleju do- 
byćerjow atd. Hdyž bĕše mi O



Pom haj Boh Nowember 1996 strona 4

puć na Anhaltske dwornišćo 
wopisał, mje wopušći. Bĕhach 
nĕkotre hodźiny po drohach a 
podach so potom na dwornišćo, 
zo bych do Sokolcy (Falken- 
berg) wotjĕł a tam stareho pře- 
ćela z Ćiska wopytał. Won 
wopušći hnydom swoju słužbu 
a dowjedźe mje přez Sokolcu 
do swojeho bydlenja. Přebych- 
moj nĕkotre hodźiny hromadźe 
we wjesełej bjesadźe. Wječor 
dojĕdźech do Wojerec a za 
krotku hodźinu bĕch w domiz- 
nje -  pola maćerje.

Praha (epd). Nĕhdyša škitna 
pinca w Praze słuži nĕtkłe 
Ewangelskej cyrkwi Čĕskich 
bratrow jako wosadne srjedźi- 
šćo. 300sobustawowličacawo- 
sada w juhu wołtawskeje me- 
tropole je podzemske rumnosće 
za přeličene 120 000 hr pře- 
twarić dała. Na financowanju 
je so tež Praske mĕšćanske za- 
rjadnišćo wobdźĕliło, wobkru- 
ći cyrkwinske wjednistwo na- 
přećo epd. Wyše teho pomha- 
chu wukrajne partnerske wosa- 
dy z darami.

Choćebuz. Kemšacu drastu 
Delnich Serbow, ale tež dźĕłan- 
sku a swjedźensku, k temu 
wĕnc delnjoserbskich ludo- 
wych spĕwow a cyrkwinskich 
kĕrlušow kaž tež zhromadnu 
rejkupředstaješe serbskafolk- 
lorna skupina „Dundalija“ z 
Mosta w Serbskim muzeju w 
Choćebuzu před nĕhdźe 30 
wulce zajimowanymi rĕčespyt- 
nikami z dwanaće europskich 
krajow, kotřiž so wot 25. do 
28. septembra w Choćebuzu 
na mjezynarodnej wĕdomost- 
nej konferency wo moderni- 
zowanju mjeńšinowych rĕ- 
čow zetkachu. Tutu bĕše orga-

Přeprošujemy
02.11. -  sobota 
15.00 hodź. wosadne popołdnje w Hodźiju (sup. Albert)

03.11. -  22. njedźela po Swjatej Trojicy
8.30 hodź. kemše w Minakale (farar na w. Feustel)

10.00 hodź. kemše z Božim wotkazanjom w Budyšinje
w Michałskej (sup. Albert) 
w samsnym času Boža słužba za dźĕći

13.30 hodź. kemše w Budestecach (sup. Albert)

06.11. -  srjeda 
14.30 hodź. wosadne popołdnje we Wochozach 

(sup. Albert)

nizowała delnjoserbska wot- 
nožka Serbskeho instituta, a 
wona so z wosebitym serbskim 
wječorkom  w m uzeju tež 
hnydom wo to postara, zo by- 
chu so wobdźĕlnicy z dobrym 
zaćišćom wo serbskej kultu- 
rje domoj wroćili.

Tekst a foto: Mĕskank

Naše nowiny a časopisy 
před 100 lĕłami

Naš serbski muzej je nĕtko bo- 
hudźak z Draždźan do Budyši- 
na přinjeseny a na Budyskim 
tachantstwje derje zachowany, 
doniž njebudźe potom w no- 
wym Maćičnym domje posta- 
jeny. Won dyrbi so na koždy 
pad w swojim cyłku, kajkiž bĕ 
w Draždźanach wustajeny, na- 
šemu Serbstwu zachować, a duž 
njech tola wšitcy lubi Serbja 
wšĕ te wĕcy a předmjety, ko- 
trež bĕchu zwoprĕdka jenož 
poźčili, nĕtko našemu muzeju 
darja a tak chwalbu a česć na- 
šeho Serbowst wa sobu spĕchu- 
ja. Mnozy su to hižo tež činili a 
wubĕrkej wozjewili; štož pak 
hišćenjeje, njechtoskerjelĕpje 
čini.

10.11. -  dopředposlednja njedźela w cyrkwinskim lĕće
9.30 hodź. kemše w Barće (sup. Albert)

11.45 hodź. nutrnosć w rozhłosu (sup. Albert)
15.00 hodź. wosadne popołdnje we Łazu (sup. Albert)

16.11. -  sobota
15.00 hodź. wosadne popołdnje w Delnim Wujĕzdźe

17.11. -  předposlednja njedźela w cyrkwinskim lĕće
8.30 hodź. kemše z Božim wotkazanjom w Poršicach

(farar Malink)
9.30 hodź. kemše z Božim wotkazanjom w Slepom

(sup. Albert)
15.00 hodź. wosadne popołdnje w Nowym Mĕsće

(sup. Albert)

20.11. -  pokutny dźeń
11.45 hodź. nutrnosć w rozhłosu (farar Malink)

30.11. -  sobota
14.30 hodź. wosadne popołdnje w Hrodźišću (sup. Albert)

01.12. -  1. njedźela w adwenće
9.00 hodź. nĕmsko-serbske kemše ze zapokazanjom

cyrkwinskich předstejićerjow w Budyšinje 
w Michałskej (farar Stolte, sup. Albert)

13.30 hodź. kemše z Božim wotkazanjom w Budestecach
(sup. Albert)

Puć pola Holešowa. Foto: A. W.


